
    16.12.2008
Wustawkowy wuběrk Domowiny zběraše w zašłych měsacach namjety k změnje wustawkow a zaběraše so na třoch wuradźowanjach ze zestajenjom namjetow za zjawnu diskusiju. Při tym zwěsćachu wuběrkownicy, zo přepodachu so nimo namjetow za změnu wustawkow tež namjety strukturneho razu. Tohodla dźěli so namjet za zjawnu diskusiju do dweju dźělow.

Zběrane namjety wobjednachu čłonojo Zwjazkoweho předsydstwa Domowiny a wustawkoweho wuběrka na zhromadnym klawsurnym posedźenju dnja 12.12.2008 we Wojerecach. Jako wuslědk wuradźowanja připisa so w slědowacym ke kóždemu namjetej tež měnjenje zwjazkoweho předsydstwa.

Přehlad namjetow k změnje wustawkow Domowiny
1. doporučenje k zapisanju župow Hornjeje Łužicy do registra towarstwow

    Hladajo na runostajenje župow a specifiskich towarstwow, stopnjowanje prestiža župow jako zapisane, prawokmane towarstwa a k
    wuwabjenju wjace samostatnosće a aktiwitow župow doporuči so jim zapisanje do registra towarstwow.

    měnjenje zwjazkoweho předsydstwa:
 Zwjazkowe předsydstwo bjerje namjet na wědomje a přewostaji rozsud k tomu mjenowanym
                                                                 župam.
2. runohódnosć a runoprawosć regionalnych a nadregionalnych sobustawskich towarstwow
	dotalny tekst wustawkow:

Art. 2  Zaměr a nadawki

(1) Domowina je politisce njewotwisny a samostatny zwjazk 

      Serbow a třěšny zwjazk serbskich towarstwow Hornjeje a 

      Delnjeje Łužicy.      ... 
	namjet za nowy tekst:
Art. 2  Zaměr a nadawki

(1) Domowina je politisce njewotwisny a samostatny zwjazk

      Serbow a třěšny zwjazk samostatnych, runohódnych a

      runoprawnych regionalnych a nadregionalnych serbskich

      towarstwow Hornjeje a Delnjeje Łužicy.


    měnjenje zwjazkoweho předsydstwa:
Njeje trěbne, zo so artikl 2 wustawkow Domowiny wotpowědnje namjetej wustawkoweho 






wuběrka změni, dokelž su po zakonju wšitke zapisane a njezapisane towarstwa runostajene a 
                                                                samostatne.
3. delegowanje čłonow zwjazkoweho předsydstwa do swojeje čestnohamtskeje funkcije
	dotalny tekst wustawkow:

Art. 7     Hłowna zhromadźizna Domowiny

…

(5) Kóžde štwórte lěto je hłowna zhromadźizna zdobom wólbna 

     zhromadźizna. Wona ma k hłownej zhromadźiznje slědowace

     přidatne nadawki:  ...

     * wolič předsydu a městopředsydow Domowiny kaž tež dalšich

       čłonow Zwjazkoweho předsydstwa Domowiny  ... 
	namjet za nowy tekst:
Art. 7      Hłowna zhromadźizna Domowiny

...

(5) Kóžde štwórte lěto je hłowna zhromadźizna zdobom wólbna

      zhromadźizna, Wona ma slědowace přidatne nadawki:  …

      * wolić předsydu a městpředsydow a powołać ze 

         sobustawskich towarstwow delegowanych čłonow

         zwjazkoweho předsydstwa do swojeje funkcije. …


	Art. 8     Zestawa a nadawki Zwjazkoweho předsydstwa 

              Domowiny

(1) Zwjazkowe předsydstwo ma hač do 30 čłonow. Wólbna doba

      traje štyri lěta.

(2) Předsyda a městpředsydaj su čłonojo zwjazkoweho 

      předsydstwa.

(3) Jednaćel a zastupowacy jednaćel mataj so wobdźěleć z

     poradźowacym hłosom na posedźenjach zwjazkoweho 

     předsydstwa. Předsyda rewizijneho wuběrka kaž tež předsyda

     změrcowskeho wuběrka mataj prawo, so z poradźowacym

     hłosom na wuradźowanjach wobdźěleć.

(4) Wo wotwołanju čłona předsydstwa z wólbneje funkcije 

     rozsudźi na namjet změrcowskeho wuběrka hłowna 

     zhromadźizna. Wo nachwilnym wotpočowanju funkcije 

     rozsudźi změrcowski wuběrk.

     Wuměnjenja za tute rozsudy rjaduje změrcowski porjad.

(5) Zwjazkowe předsydstwo ma slědowace nadawki: ………. 
	Art.8       Zestawa a nadawki Zwjazkoweho

               předsydstwa Domowiny

(1) Zwjazkowe předsydstwo ma hač do 30 čłonow. Wólbna doba

      traje štyri lěta.

      Zwjazkowe předsydstwo wutwori a zestaja so z čłonow,

      kiž su wot sobustawskich towarstwow wuzwoleni a do

      tuteje čestnohamtskeje funkcije delegowani. 
      Kóžde sobustawske towarstwo ma prawo na jedne 

      městno w zwjazkowym předsydstwje.
      Sobustawske towarstwa z wjace hač 500 čłonami smědźa 

      jedne dalše městno wobsadźić.

      Sobustawske towarstwa z wjace hač 1.000 čłonami 

      dóstanu tři městna w zwjazkowym předsydstwje.

      Wólbna hłowna zhromadźizna powoła z wotpowědnym 

      wobzamknjenjom tutych wotpósłancow sobustawskich

      towarstwow do funkcije a přepoda z tym zwjazkowemu 

      předsydstwu połnomóc k nawjedowanju třěšneho 

      zwjazka hač do přichodneje wólbneje hłowneje 

      zhromadźizny. 

      Sobustawske towarstwa smědźa za kóždeho rjadneho 

      čłona zwjazkoweho předsydstwa dweju naměstnikow

      wuzwolić a pomjenować, znajmjeńša pak dyrbja jednoho

      postajić. 

      Naměstnik ma – zastupujo rjadneho čłona – wšitke jeho 

      prawa.

(2)  Předsyda a městopředsydaj su čłonojo zwjazkoweho 

      předsydstwa.

(3)  …

(4)  Wotstupi-li čłon zwjazkoweho předsydstwa abo 

       naměstnik rjadneho čłona, ma potrjechene

       sobustawske towarstwo naslědnika wuzwolić a 

       pomjenować.

       Njewotpowěduje-li zadźerženje delegowaneho

       rjadneho čłona abo naměstnika narokam sobudźěła w

       najwyšim gremiju třěšneho zwjazka resp. 

       wočakowanjam swójskeho towarstwa, smě sobustawske

       towarstwo jeho wotwołać a druheho delegować. 


   měnjenje zwjazkoweho předsydstwa:   Wjetšina čłonow zwjazkoweho předsydstwa wotpokaza namjetowany delegaturny princip.
                                                                 Wobkrući so, zo je tuchwilny princip wólbow na hłownej zhromadźiznje z wotpowědnej sylnej 







  legitimaciju wjazany. Tak maja wuzwoleni nimo zajimow swójskich towarstwow tež zajimow 




                       Serbow we wšej šěrokosći zastupować.
4. nowy status a rozšěrjene nadawki předsydy a městopředsydy za Delnju Łužicu


	dotalny tekst wustawkow:

Art. 11 Nadawki předsydy a městopředsydow

(1) Předsyda a městopředsydaj reprezentuja Domowinu w 

     zjawnosći.

(2) Předsyda ma slědowace nadawki:

     * koordinować a nawjedować dźěło k zwoprawdźenju 

       programa Domowiny, wobzamknjenjow hłowneje 

       zhromadźizny a zwjazkoweho předsydstwa;

     * zwołać a nawjedować wuradźowanja zwjazkoweho 

       předsydstwa a prezidija;

     * znajmjeńša lětnje jónu zwołać a nawjedować wuradźowanja

       z nawodami serbskich institucijow;

     * znajmjeńša jónu wob lěto zwołać a nawjedować 

       wuradźowanje z předsydami přisłušnych towarstwow

       Po žadanju znajmjeńša połojcy předsydow přisłušnych 

       towarstwow ma wón zwołać wurjadne posedźenje předsydow

       přisłušnych towarstwow.

     * skutkować jako bjezposrědny předstajeny jednaćela.

(3) Městpředsydaj podpěrujetaj dźěło předsydy a zastupujetaj 

     jeho w padźe njepřitomnosće.
	namjet za nowy tekst:

Art. 11 Status a nadawki předsydy a městopředsydow

(1) Předsyda a městopředsydaj su najwyši reprezentanća

      Domowiny w zjawnosći a nawjeduja běžne dźěło 

      třěšneho zwjazka.

(2) Předsyda skutkuje we wólbnej funkciji a nawjeduje 

      zwjazkowe předsydstwo a zarjad Domowiny.
      Předsyda ma slědowace nadawki:

      * koncipować, koordinować a nawjedować dźěło k 

        zwoprawdźenju programa, wobzamknjenjow hłowneje 

        zhromadźizny a zwjazkoweho předsydstwa;

      * zwołać, přihotować a nawjedować wuradźowanja 

        zwjazkoweho předsydstwa, prezidija a zarjadniskeho

        wjednistwa;

      * wudźeržować stajny kontakt z nawodami serbskich

        institucijow a koordinować trěbne zhromadne dźěło;

      * koncipować a jednać z partnerami na zwjazkowej,

        krajnej, regionalnej a komunalnej runinje;

      * zaručić permanentne wothłosowanje z předsydami 

        sobustawskich towarstwow

      * zamołwić nastajenje, zwoprawdźenje a wotličenje

         hospodarskeho plana Domowiny 

(3) Wotwolenski proces předsydy hodźi so jenož potom 

      zahajić, hdyž sebi to wjace hač 75% wšitkich čłonow 

      zwjazkoweho předsydstwa žada.

      Na wurjadnej hłownej zhromadźiznje stej dwě třećinje

      hłosow přitomnych delegatow za wotwolenje trěbnej.  
(4) Městopředsyda za Delnju Łužicu, kiž móže zdobom ze 
      županom tamneje župy być, skutkuje we wólbnej funkciji
      a nawjeduje w nadawku předsydy politiske a zarjadniske 

      dźělo Domowiny w Delnjej Łužicy.

      Wón je prěni naměstnik předsydy Domowiny a wukonja 

      slědowace nadawki:

      * běžne rěčnistwo za třěšny zwjazk w Braniborskej 

      * koordinowanje trěbnych naprawow ze Serbskej radu, z 

        delnjoserbskimi institucijemi a towarstwami kaž tež ze 

        statnymi a komunalnymi zamołwitymi wšitkich runin

      * stajne wothłosowanje z předsydu nastupajo wzajomne

        dźěło mjez Łužicomaj

(5) Woleny čestnohamtski městoprědsyda za Hornju Łužicu 

      zastupuje předsydu po potrjebje a po wotpowědnym 

      wothłosowanju w  tutym teritorialnym wobłuku.

       


měnjenje zwjazkoweho předsydstwa: Zwjazkowe předsydstwo wozmje namjet na wědomje a doporuči , jón dale juristisce a 






       organizatorisce pruwować.
5. Domowinski zarjad jako posłužbowy zarjad
	dotalny tekst wustawkow:

Art. 12  Domowinski zarjad

(1) Zarjad Domowiny rjaduje zwoprawdźenje wobzamknjenjow 

      wolenych gremijow a podpěra dźěło sobustawskich 

      towarstwow.

(2) Zestawu a nadawki zarjada rjaduje dźěłowy porjad, kiž ma 

      zwjazkowe předsydstwo schwalić.

(3) Domowinski zarjad nawjeduje jednaćel.
	namjet za nowy tekst:

Art. 12  Posłužbowy zarjad Domowiny

(1) Zarjad Domowiny podpěruje dźěławosć wolenych 

     gremijow Domowiny a dźěławosć sobustawskich 

     towarstwow z posłužbami swojich fachowych referatow.

(2) Zarjad Domowiny nawjeduje předsyda Domowiny.

(3) Wotnožku zarjada Domowiny w Delnjej Łužicy nawjeduje

     w nadawku předsydy městopředsyda za Delnju Łužicu.

(4) Zestawu a dźěławosć zarjada Domowiny rjaduje dźěłowy 

     porjad, kiž ma na namjet předsydy zwjazkowe 
     předsydstwo schwalić. 


měnjenje zwjazkoweho předsydstwa: Po měnjenju zwjazkoweho předsydstwa jedna so tu wo strukturne prašenje, kiž měł strukturny






       wuběrk dale wobjednać.  
Přehlad ryzy strukturnych namjetow
1. dale čestnohamtscy županojo, ale z podpěru towarstwoweho resp. župneho/župnych koordinatora/ow

    Zo bychu župy z čestnohamtskim županom na čole swoje nadawki (tež přidatne nadawki w zwisku ze zapisanjom) lěpje 

    zmištrować móhli, namjetuje wustawkowy wuběrk přetworjenje dotalnych městnow regionalnych rěčnikow na towarstwowych
    resp. župnych koordinatorow, kiž bychu dóstali swoje dźěłowe nadawki wot župnych předsydstwow a županow. Nimo toho by 

    zarjad Domowiny dale poradu a pomoc dał, hdyž župy wo to proša.
    měnjenje zwjazkoweho předsydstwa: Tuta strukturna naležnosć přepoda so k dalšemu wobjednanju strukturnemu wuběrkej.
2. zasadźenje pola nadregionalnych towarstwow přiwjazanych towarstwowych koordinatorow

    Na zakładźe toho, zo wustawkowy wuběrk za decentralizowanje personalneje struktury pleduje, měli so tež za fachowe nadawki

    specifiskich towarstwow towarstwowi koordinatorojo zasadźić. To pak njerěka, zo dyrbi kóžde nadregionalne towarstwo jednu połnu

    móc dóstać. Wobjim dźěłowych mocow měł so we wobłuku strukturneje změny posudźować a postajić.

    Trěbne dźěłowe městna měli so mjez druhim z wróćenjom kulturnopraktiskich městnow Załožby za serbski lud do Domowiny

    wutworić, kiž sej wustawkowy wuběrk wehementnje žada. Nimale dźesać lět trajace a dotal přeco blokowane prócowanja 

    Domowiny měli so w přichodnym lěće skónčnje z wotpowědnym rezultatom zakónčić. Z tym měłoj projektne dźěło a wěsta ličba 

    sobudźěłaćerjow Załožby za serbski lud do Domowiny a jeje sobustawskich towarstwow přeńć.
    měnjenje zwjazkoweho předsydstwa: Tež tuta naležnosć strukturneho razu so přepoda k dalšemu wobjednanju strukturnemu 







 wuběrkej.
Wustawkowy wuběrk přepoda horjeka mjenowane namjety do zjawneje diskusije w čłonstwje a prosy wo to, měnjenja k tomu abo dalše namjety hač do 30. januara 2009 pisomnje Domowinje posrědkować: Póstowe naměsto 2, 02625 Budyšin / faks: 03591-42408 abo na mejlowu adresu sroka-domowina@sorben.com.
	
	


	
	

	
	


